
Roportaj: Ali Aydin CICEK

Tekin Agacik: “Zoné ma kamiya ma yo. Insan bi zoné xo esto, bi zoné xo
beno insan. Ti ke zoné xo kerd vindi yan zi zoné xo qesey nékerd, zoné xo
de néfikiriya ti xo nébena. Yani o zoné bino ke ti gesey kena o ki niya. Werte
de manena. Ne bena o ne ki bena o bin.”

Tara Caf Diyarbekir de “Tew Veyviké” Va

Deyirbaza namdare Tara Caf
ke bi vengé xo yé gedifeyi (i bi
herbé xo namdar a, cargewaya
festivalé muziki de ameye Di-
yarbekir (I bi heme lehgeyané
kurdki deyiri vati.

Deyirbaze Tara Caf destpéké
festivalé muziki de roja 25 élule
2012 de yew konser da. Kon-
seré xo de bi heme lehgeyané
kurdki deyiri vati. Bi kirdki zi de-
yira “Tew Veyviké” va.

Tara Caf 1958 de Bexdad de

ameye dinya. Babiyé aye kur-
déké esira Caf ra, dadiya aye zi
tirkané tataran ra ya. Seba we-
zifeyé babiyé xo gelek welatan
ra géraye. Efxanistan de dest bi
wendegehi kerdo. Yewendes
serriya xo de agéraya bi Bex-
dad. Babiyé aye 1972 de tewqif
biyo. Coka Tara Caf hestés ser-
riya xo de mecbur menda ke
siro Ingilistan. Uca universite
wende. Hina zi Ingilistan de ci-
wiyena.

EDITORI RA

Vané, “Tobeyé vergi mergé
vergl yo!” Yani, eke verg tobe
bikero ke zerar nédano kesi,
xora édi mergé xo ré qayil o.

Derhegé kurdan de politi-
kaya dewleta tirkan zi eyni
sey xuyé vergi ya. Se kena
wa bikero, ¢i gan(in vejena
wa vejo, nerm bena husk
bena get ferqg nékeno, politi-
kaya xo ya bingehine ra, yani
plckerdisé kurditiye ra, tirk-
kerdisé kurdan ra fek verané-

dana. >s 2

Universiteya
Artuklu perwerdeyé
malimané kurdki
des roji vindarna

Komela Dérsimijan de
Atolyeya Kirmancki

Komela Pistgiri (0 Kulturi ya
Dérsimijan ya Angara de bi
kirmancki atolyeya ziwani
dest pékena.

Xebata atolye her roja yew-
seme saete 14.00 dest pé-
kena @ di saeti dewam kena.

Kesé ke wazené besdaré
atolyeya kirmancki bibé, es-
kené adresé cérini de bikewé
tékiliye.

Dersimliler Kultur ve Daya-
nisma Dernegi,

Konur 2. Nokak No:24/7 Ki-
zilay/Angara

Tel: 0 31243562 21

VENGDAYIS

Laser Wesar VALER

Zerriya to di vilé vaméran abiyayé
Boya inan merdiman serxos kena
Sili varena to ser
Ez bin di pelandé to di menda

Riyé mi xo ¢arnayo to
Sewqé to paweno
Sey. vilikan roji
Dormareyé to di biyo perwane

Mi bipawe vilané xo merisne
Ez to ra mird ba

Dima ra mi ré merg zi rosan o.

Cimi mi rosnayiya to biveyné.

Hewlér, 23.04.2012

Rosan LEZGIN

Seba ke vera saré dinya de bi-
neyke riyé xo sipi bikero, seba ke
kurdan tikék nerm bikero, né ser-
rané peyénan de rayir akerd ke
tayé universiteyan de gismé kurdki
abo, sey dersa wecinita kurdki
wendegehan de béro musnayis.
Teori de né gami esti la pratik de
hetani ke dest ra yeno né gaman
plc kena, néverdana pratize bibé.
U xora kurdi zi -Homa esto- seba
ke né firsendi ra istifade nékerég,
her ¢i kené! Mesela, tena Diyarbe-
kir de 405 wendekaran dersa Qu-
rani tercih kerda. La temamé
Tirkiya de 21 hezari wendekaran
dersa kurdki tercih kerda. Vist mil-
yonan ra vésér kurdi esté, hezar ra
yew ziwané xo tercih keno!

Dewlete, Universiteya Artuklu
ya Mérdini de yew enstitu da aker-
dis. Ciyo balkés no bi. Akademis-
yené ke Universiteya Artuklu de bi
desté finan gismé kurdoloji da
akerdis Universiteya Dicle ya Di-
yarbekiri de xebitiyayéne. Yani gey
Universiteya Dicle de gismé kurdo-
loji anékerd? Cunke Diyarbekir
merkezé kurdan o. Diyarbekir
merkezé siyaset, huner, edebiyat (
kulturé kurdan o. Mérdin de hina
vésér erebi esté. Coka nika gismé

pastgiriya mileti ra mehrum o.

Heto bin ra, dewlete weriste
Cewlig de gismé kurmancki (i za-
zaki ciya-ciya dayi akerdis. Dérsim
de da besé kirmancki da akerdis.
Almanya ra cend kesé ke eleyhé
kurdan de feallyet kené dayi ardis.
La universiteya tewr rewéne Dicle
de hema zi tu fealiyetéké kurdki
¢in o. Vané, ma destur girewto la
meydan de ¢lyé cin o. Universiteya
100. Yil ya Wani de, Universiteya
Culemérgi, Universiteya Sérti, ya
Bidlisi 0 ya MUsi de tu fealiyeték
Gin 0. Qey?

Wezareté Perwerdeyi idareyé
Universiteya Artuklu reyde proto-
kol imza kerd. Selahiyet da Qismé
Kurdoloji yé na universite ke ki-
tabé dersa kurdki (kurmancki G
kirdki) amade bikeré. Camérdan
kitab amade kerd la wezaret cap
nékeno. Wezareti destur da ke
Universiteya Artuklu 500 wende-
karan bigéro O seba malimiya
dersa kurdki perwerde bikero.
2528 kesan muracat kerd. Ninan
ra 500 kesi neticeyé imtithanéké
cidi de girewtl. La wezareti karé
inan asteng kerd. Na hdmare
kerde 250.

U nika zi inan ré yewna asteng
veto. Vana, né namzedé malimiye
ke sima girewté ra éyé ke wayiré
formasyoné pedagoji niyé, mali-
miya inan gebul nébena. Oxro ke
veré c( vatbi, wendekaré ke wa-
yiré formasyoné pedagoji niyé,
universite dersa formasyoni zi
dana Tnan. Wezareti bi xo naye

vato, romi ré bext cin o! Seba ke
néverdé perwerdeyé kurdki pratize
bibo O aver siro, goreyé keyfé xo
ra behaneyan peyda kené. Weza-
ret universite ra vano, ti néeskena
dersa formasyoné pedagoji bidé
namzedané malimiya kurdki. Bas
o, eyni universite gey eskena
dersa formasyoni bido malimané
tirki gey néeskena bido malimané
kurdki? Yani bi no qayde wazena
malimiya 234 wendekaran iptal bi-
kero. Esasé mesela no yo, né kari
cigas erey bifino, cigas biewigno
hende goreyé politikaya aye ra yo.

Ciyo balkés, no mudaxele badé
temambiyayisé tercihé dersa wegi-
nita ya kurdki viraziya. Dewlete
ewniya ke dersa kurdki béwayir a,
kurdi wayiré ziwané xo névejiyeng,
yani ewniya ke temamé Tirkiya de
tena 21 hezari kesan dersa kurdki
tercih kerda, weriste mudaxeleyé
Universiteya Artuklu kerd.

Akademisyené ke na universite
de xebitlyené, zafé inan kurdolog
€, 0 bi hawayéko cidi, bi samimi-
yet karé xo kené. La siyaseté kur-
dan vera finan de bi neheqi
muxalefet keno, inan bépasti ver-
dano. Na helwésta siyaseté kurdan
Zi kena ke dewlete biasani, goreyé
keyfé zerriya xo ra verniya inan bi-
géro.

Halé hazir Universiteya Artuklu
ra teber tu universiteyéka bine de
feallyeté ke xeyré kurdan tede
estbo cin a. Universiteya Cewligi
zi, yé Mamekiye zi temamen vera
kurdan de fealiyet kené. Heté zi-

wani c¢in o. Mesela Universiteya
Cewligi, ne sey dersdar ne sey
wendekar kesé ke ziwan zané né-
géna. Bi desté kesané ke tu ele-
geyé inan ziwan ra ¢in o, gismé
kurmancki O zazaki idare kena!
Kesé ke kurmancki O zazaki né-
zané seni do wendegehan de kur-
mancki ( zazaki bimusné tutané
ma?

Eke saré ma wayiriya gismé kur-
doloji yé Universiteya Artuklu né-
kero, yani esas, ziwané xo ré wayir
névejlyo, mumkin niyo ke verniya
perwerdeyé bi kurdki abo. U xora
meselaya perwerdeyé kurdki gigas
apey bimano, cigas texir bibo,
hende zeraré ma de yo. Cunke
serre bi serre neslé ma yé neweyi
hina vésér kurdki ra dri kewené.
Her serre hina vésér ziwané ma
ver bi merg sino. Dewleta tirkan
naye zaf bas zana. Perwerdeyé
kurdki cigas erey bikewo, ciqas
hédi rayir siro, hende hesabé aye
yeno, hende goreyé politikaya aye
ra yo.

Tiya de ¢iyo ke néno fehmkerdis
no yo. Siyaseté kurdan meselaya
ziwané kurdki de rolé hiré meymu-
nan de yo: Ne diyo ne esnawito ne
zano! Seba ke neslé ma yé neweyi
roje bi roje ziwané xo ra dar ke-
wené, coka siyaseté kurdan g¢end
serri dima do vajo “Na rastiyéka
sosoyolojik a, édi her kes tirki
gisey keno.” Ez bawer nékena kes
do werzo vajo, na “rewsa sosyolo-
jike” bi thmalé kami ameye mey-
dan?

kurdoloji yé Universiteya Artuklu qgebul kerdbi. La verénané ma wani ra zi, tu elegeyé inan bi zi-

Réza Garine de Mende

2 IMANE Kueof

Diyarbekir de dersa weginita
ya kurdki miyané 15 dersané
weginiteyan de réza cgarine de
mende. Xora gisméké dersané
weginiteyan seraseré Tirkiya de
get elege nédi.

Tirkiya de dersé ke tewr zaf
ameyé tercihkerdis wina yé:
Tetbigé matematiki heté 495
hezari wendekaran ra, ziwané
xeribi yé sey ingilizki heté 413
hezari wendekaran ra, réza hi-

DimoER  ZIMAN JaLmu.t-(

réyine de wendisé
Qurani heté 402 he-
zari wendekaran ra,
cuya Hz. Muhemedi
Zi réza carine de
heté 256 hezari

tena heté 21 hezari
wendakaran ra ter-
cih biya. Yani 20 mil-
yon kurdan ra tena
21 hezari tutan
dersa kurdki tercih
kerda.

Oxro ke tena Diyarbekir de
405 wendekaran wendisé Qu-
rani, 256 wendekaran zi cuya
Hz. Muhemedi tercih kerda.

Sedemé tercihnékerdisé
kurdki, nisbeté asimilasyoni yo
helbet. La esasé xo de na me-
sela de béelegeyiya partiyané
kurdan kerd ke sar zi elege ni-
sané dersa kurdki (kurmancki,
kirdki) nédo.

wendekaran O kurdki

Katalonya de Kucgeyé Kurdistani

CARRER

DEL

KURDISTAN

NACIO DEL SW ASIATIC, D'ORIGEN INDDEUROPEU,
DIVIDIDA ENTRE TURDUIA, IRAN, IRAD,

SIRIA | ARMENIA, EN CONTINUA LLUI
PER LA SEVA INDEPENDENCIA

Eyaleta otonome ya Spanya
Katalonya de, katalonan bajaré
xo0 Spadil de nameyé yew ku-
ceyé xo kerd “Kuceyé Kurdis-
tani”. Lewheyo ke nameyé
“Kuceyé Kurdistani” ser o nuste
yo, biné nameyi de bi kilmeki
melumaté derheqé Kurdistani de
esté. Melumatan de yeno vatis
ke Kurdistan ameyo pargekerdis
0 miyané dewleta Tirkiya, Iran,
Iraq G Sdriye de ameyo pare-

kerdis.

Kataloni zi
sey kurdan
demeyéko
derg miletéko
bindest bi. La
vera rejimé
dagirkeriye
yé spanyolan
de mucadele
kerd G netice
de otonomiya
X0 gezenc
kerde, zi-
wané xo vin-
dibiyayis ra
xelisna. Nika
katalani dozé
xoserbiyayisé dewleta Katalonya
kené. Vané “Katalonya Spanya
niya!”

Katalonya vakuré rojhelaté
Spanya de welatéko gijkek o.
Nuflsé xo nika 7 milyoni 135
hezari yo. Katalonya de span-
yolki, katalanki ( aranki ziwané
resmi yé. Aranki tena heté hewt
hezari merdiman ra yena gisey
kerdene.

ITA

Wendekaré Lisansé Berzi yé Universiteya Artuklu Perwerdeyé
Universiteya Artuklu Diyar Biyi

Neticeyé imtihané emseri yé [i-

sansé berzi yé Universiteya Ar-
tuklu diyar bi. Emser 20
wendekari girewté. Ninan ra 17
seba kurmancki 3 seba kirdki gi-

rewté. Hiré wendekaré ke seba li-

sansé berzi do emser
Universiteya Artuklu de dest bi
wendis bikeré ra yew editorané

T

rojnameyé ma ra Bilal Zilan, her

diyé bini zi nustoxané rojnameyé
ma ra Mehmed Yergin ( Yasar
Baluken é.

Emser serra hiréyin a ke Uni-
versiteya Artuklu seba lisansé

HIVEIE:Te5]

berzi hergu rey 20 wendekaran géna. Her di serrané verénan de
20 wendekaran ra 2 kesi seba kirdki girewténe la emser 3 kesi
seba kirdki girewté. Kirdi Universiteya Artuklu rexne kené ke né

nisbeti bizédno.

ardin
T

Malimané Kurdki Vindarna

kurdki vindarna.
Besé Tékiliya Sari Reyde

reyde tékil?ye de yé. Né her

Universiteya Artuklu ya Mérdini vera muameleyé Weza-
reté Perwerdeyi de sey protestoyi perwerdeyé malimané

ya Universiteya Artuklu roja

28.09.2012 de yew beyanaté capemeniye vila kerd. Beyanat
de yeno vatis ke Universiteya Artuklu demeyéko derg ra
Wezareté Perwerdeyi (I Dezgeyé Perwerdeyé Berzi (YOK)

hiré dezgeyan x0 miyan de yew

protokol imza kerdo. La badé ke inan 500 wendekari seba
mallmlya kurdki glrewtl Wezareté Perwerdeyi { YOKI na ha-
mare néme ra néme kémi kerda, arda 250 kesi. U dayisé

dersa formasyoné pedagoji

Zi betal kerdo. Yani 234 wende-

karé bini zi naye ra kémiyené.
Universiteya Artuklu beyanaté xo de vana, ma nika sey

ixtari des roji perwerdeyé kurdki dané vindarnayis. Seke ma

destpék de pékerdo, eke 500 w

endekaré ke ma bi hawayéko

geti geyda inan virasta (0 dayisé dersa formasyoné pedagoji tes-
dig nébo, ma prosesé perwerdekerdisé malimané dersa weginita

ya kurdki ra fek veradané.

kamiye (m): kimlik
kiristis (n): tasima
kirr, -e: kisa
megqlub, -e: tersyiiz

Ferhengek

Keyenele AKnewsi Wesana Ko Vindarna

Keyepelé Ajansa Denglibasan a

berhem (n): eser; Urin
cigiriyayis (n): kizma,
darilma

dagirkeriye (m): isgal-
cilik

debare (m): gegim
dilet, -e: ikiz

gijik (n): sag
helwéste (m): tavir
hewe (m): kez, defa,
kere
hunermend,
natgi

-e: Ssa-

meski (m): dehre
mundi (m): kusak
musabeqga (m): ya-
risma

nacini (m): amca karisi
nawnayis (n): gosterim
oxro ke: oysa ki
rexne (n): elestiri

rok, -e: cocuk
tenduristi (m): saglik
tomete (m): téhmet
vilince (n): sakiz
zacilane (m): logusa

Kurdistané AKnewsi roja
30.09.2012 de wesana xo vindarna.

AKnews sey beséké Wesanxaneyé
Arasi ke merkezé xo Hewlér de yo,
20.11.2008 ra nat fealiyet de bi.
Destpék de bi kurdki (soranki G kur-
mancki), erebki, fariski, ingilizki (
tirki xeberi virasténe. Demeyék ba-
déna, wesana xo ya fariski ( tirki
vindarna.

Wayiré Wesanxaneyé Arasi Bedran
Hebib, beyanaté vindarnayisé wesana
AKnews de vano, seba ke imkané ma
yé ekonomiki ¢in &, coka ma keyepel

ROPELA SEREKE POLITIKA ABORI

MANSETEN ROJE
Niigeya dawi: AKnews rawestiya!

36092012 13:04

AKnews dé bé rawestandin, jixwe di dema nivisandina vé gotaré de ji sekiniye. Ev ji
keserk mezin e bo min ku ji ber rews 0 tengaviya darayi em necar in AKnewsé bidin
sekinandin. Min di_

girewt.
Goreyé vatisan ra Wesanxaneyé
Arasi (I keyepelé AKnewsi raserast

serekweziriya Hukmaté Heréma Kur-

distani ra ardimé madi girewténe.

DENGUBAS U SiROVE

Tekin Agacik: Insan bi zoné xo esto, bi zoné xo beno insan

Ziwané ma de edebiyat, huner (
hunermediye karéde giran o, karéde

cetin o. Fedekariye wazena, wext %

Ippm—

wazena, sebir wazena... Ziwané ma,
zereyé ziwané ma de zi lehgeya ma
kirmancki/zazaki heté edebiyat,
huner G sewbina semeden ra
kemasiya xo zaf a. Hina sey
ziwanané binan bingehé xo négirewto
0 nébiya ziwané perwerdeyi. Cike
rewsa ziwané ma sey miletané binan
niya, mileté ma zaf zulm ( zordariye
diya; ziwané ma biné gedexkerdisé
dewletan de mendo ( ewro zi sinoré
vindibiyayisi der o. Coka zi éyé ke na
lehce de xebate kené, karé inan
bihemdé xo karéde giran o. Gani ma
éyé ke bi zerri ( can ra xebata né
ziwani dané, inan ré wayir bivejiyime
U inan bidime sinasnayis ke mileté
ma zi né riimetané xo ré wayir bivejiyo.

Mi cér de derheqé ziwan, edebiyat 0
hlGnermediye de biréz Tekin Agaciki de yew
roportaj kerd. Ez wazena ke né roportaji
péskesé sima bikera 0 sima né hunermedé
ma yé herjayeyi nézdi ra bisinasné.

Ali Aydin GICEK

-Tekin Agacik kam o?

Tekin Agacik: Ez 1972 de Erzingan de,
dewa Cimine de amo riyé dinya. Nika
nameyé xo yo newe kerdo “Uzimli”. Ez ke
amo yewserriye ¢& ma bar kerdo siyé heté
Manse (Cayirh) dewa Erzingani vya
Gelinpértage (Gelinpinar). Mi cuya xo hetani
diwés uca derbaz kerde. Mekteba veréne ra
dime mi wendene caverde. Cike heté debare
ra rewsa ma rind nébiye. Aye ra tepiya zi ez
ama Istanbul. )

-Wexto ke ti ama Istanbul se kerd, ¢i
karan de guriya?

Tekin Agacik: Istanbul de tayé karan de
guriya la meyle mi heté senati ser o bi. Heta
veré cl yew musabegaya vengi virastibi, ez
kewta musabega, mi kilami vati (i ez biya
yewin. Tabi bir tirki. La birayé min & pili
néverda ez zobina sori. Mi ré kaset virasténe,
CD virasténe. Hama rind ke birayé mi
néverda ez sori gike o taw arabesk bi. 1996
de mi dest kerd sanoyi.

-Ti kamcin dezgehan de dest pékerd?

_ Tekin Agacik: Serra 1996 de kovara
Insancili de mi dest pékerd. Mi a kovare de
sanoyi ser o kurs di. Hetan 2002 mi uca de
xebata xo berdewam kerde. Kayé ma zaféri
siyaset ( cuya komelan ser o bi. Bi tirki ma
né kayi amade kerdéne (O péskesé
temasekerdoxan kerdéne.

-Ci semed ra ti sanoyé ke bi tirki virasténe
caverda ( bi ziwané dayika xo newe ra sano
G kayé sanoyi amade kerdi? Né gerari de
tesiré ginayi to ser o bi?

Tekin Agacik: Mi heyan 2002 bi tirki
sanoyé xo amade kerdéne la né serrané
peyénan de, yani 2002 ra dime ez fikiriyo (
mi va zoné ma de geyi tiyatro nébo. Xora bi
tirki zaf merdimi sanoyan virazené, ciyo
muhim gani zoné ma de zi giyé niyanéni
biviraziyé. Zoné ma de zaf ¢i hina néviraziyo,
gani ma zaf hira qayité meselaya zoni
bikerime. Cunke kam ke tembur guret desté
X0 zoné ma de muzik virazeno. Yani xirabin zi
névirazené labelé zoné ma teyna no niyo

Tekin Agacik O Ali Aydin Cigek

zoné teyna bi muzik ranéxelesino. Gani zoné
ma de sanoyi, edebiyat, kultur, felsefe zi
biviraziyé. Yew zoni de eke né cini bé o zon
cuya xo berdewam nékeno, averde nésono (
giran giran verva merdene sono.

-Armancé to yé né senati ¢i yo? Yani bi né
xabaté xo ti ¢ci mesaj dana?

Tekin Agacik: Derdé mi mesajé siyasi
bidi niyo; derdé mi her ¢i ra raver né zoni de
her ¢i beno. Yani zoné ma de zi her ¢i beno.
Gani her ¢i ra ver né bimusnime mileté xo.
Merdim ke cuya rojane de zoné xo de gesey
nékero, xo ifade nékero xora o zon merdo.
Sano (standap) ci yo? Sano cuya ma ano
veré ¢iman, ano sehne. Derdé mi ki no yo.
Yani zoné ma de cuya ma, kultur @ folklore
ma biyari veré ¢ciman. Yani zoné ma de sano
(standap) beno hem zi zaf wes beno.

-Né xebaté sanoyi de tesiré kami to ser o
bi G ti né xebati de kami xo ré nimine céna?

Tekin Agacik: Yani tayé ¢i domantiye ra
manené. Piyé mi saniki gesey kerdéne,
derhegé cuya mileté ma de meseleyi gesey
kerdéne. Heté edebiyaté fekki ra piyé mi zaf
wes bi, zaf dewlemend bi. Ez ey ra zaf ci
musaya ( tesiré ey mi ser o zaf o.

Xebata tiyatroyi de mi kam xo ré nim(ne
girewt? Gere to ra raver yew merdim bibo ke
ti ey xo ré nimdne bice (i réca ey dima sore.
Yani nika kes cin o, ez sikina vajeri ki ez bi xo
réca xo virazeno.

-Heyan ewro ti na senata xo koti, kamcin
komelan de, dezgehan de arde ca?

Tekin Agacik: Tayé radyoyan de, mesela;
Yasam Radyo, Ozgur Radyo @ reyna Kurd-1,
Kurdistan TV, Roj TV de mi kayé xo musnayi.

-Wexto ke to kayé xo musnayi to
temasekerdoxan ra seni reaksiyon girewt?

Tekin Agacik: Raver ke temasekerdoxan
kayé mi temase kerd sas bené. Yani bawer
nékené ke zoné xo de c¢iyode winasi virazino.
Key ke kayé mi gediya milet rihuyayis o, kuli
bené keywes. Vané “Zoné ma de tiyatro ¢iga
wes biyo” Zaf pé gayil bené. Mesela vané
“Zoné ma zaf wes 0, ma se zoné xo Xo Vir a
kerdo, ma se ci ra wayir névejiyayime ( ¢iyé
néardo meydan.”

-Xebata tiyatroyi giran a. Ti na xebate de
heyan ewro get piyayan ra yan zi dezgehan
ra tawa ardim girewt?

Tekin Agacik: Ney. Ne piyayan ra (i ne ki
dezgehan, mi ardim néguret. Xora heyan
ewro kesi zi na babete de mi de alikariye
nékerda. Mesela, ez zobina karan kena, ana

pé karé tilyatroyi vinena. Yani bi
——— cetiniye bo zi veré c mi televizyon
de programi virasténe. E rindi bi
heté alikariya ekonomi ra mi ré rind
bi. La né serrané peyénan de né
karé winasi zi bi kémi.

-Né karé xo yé tiyatroyi de seni
persan (sorunan) ra rika to esta?

Tekin Agacik: Yani gere saré
ma, mileté ma é&di rumeté xo ra
wayir bivejiyo. Yani ma ke wayir
névejime kes wayir névejino. No
karo ke ez ser o gurino O emeg
dano semedé mileté ma yo.
Semedé mileté ma amade beno @
gere mileté ma zi béro temase
bikero ( wayir bivejiyo. Persi
(soruni) né yé&; ti hem nusnena,
hem ana sehne, hem kostum,
rosniye yani zaf zehmeté xo esto.
Né xo bi xo nébené. Tabi né kari de ekonomi
zi ¢gilyéde zaf muhim o. Né heti ra zi xora
kémasiya ma bihemdé xo zaf a.

Yew ki saré ma zoné miletané binan zaf
meraq keno la zoné xo meraq nékeno.
Zonané binan temase keno labelé yé xo ra
d(ri sono. Gani merdim niyado hela zoné xo
ser o Gi esto Gi ¢in 0; Gi ardo meydan, se ardo
meydan. Temam, gere ma veré cl amade
bikerime, & biviné, temase bikeré ke wa
wayir bivejlyé. Na babete de éyé ke
dezgehan de, éyé ke derhegé né zoni de
gurine gere € organizé bikeré (1 ma zi sime G
karé xo biame ca. Yani na babete de
kémasiya komel (I dezgehané ma zi esta.

=Ti kayané xo bi kirmancki/zazaki amade

kena. Ez wazena ke tayé na babete gisey
bikeri. Ti seni gayité ziwani keni ( ziwan to
de ¢i ifade keno?
_ Tekin Agacik: Zoné ma kamiya ma yo.
Insan bi zoné xo esto, bi zoné xo beno insan.
Ti ke zoné xo kerd vindi yan zi zoné xo gesey
nékerd, zoné xo de néfikiriya ti xo nébena.
Yani o zoné bino ke ti gesey kena o ki niya.
Werte de manena. Ne bena o ne ki bena o
bin. Né serrané peyénan de zoné ma de zaf
xebaté wesi amade biyé. La teyna guriyayis
kitaban ser o nébeno. Né zoni de hina zaf gi
beno. Gani zaf bifikirime eke zonané binan
de ke zaf ¢i biyo né zoni de gey nébo.
Mesela, tlyatro, felsefe gey nébo.

-Bé né kari ti gcinayi de elagadar bena?

Tekin Agacik: Bé tiyatroyi, kirmancki ser
o gurina. Kitab (0 kovaré ke zoné ma de
vejine inan céno ( waneno. Rojname (
kovaran de nuste G siiran nusno. Veré c mi
bi tirki yew kitabé siiran “Az Ileri Git
Yasayacagim” vet. Nika zi mi yew kitabé
siiran zoné ma de yani kirmancki/zazaki
amade kerd. Wexté de nézdi de e Zi vejena.
Yani reyna xebaté mi zoni ser o dewam kené.

-Naye ra tepiya projeyé to esté? Eke esté
né ¢i yé?

Tekin Agacik: Ez wazeno ke tiyatroyané
neweyan virazi. Tabi né gere tayéna hira,
tayéne girsi bé. Reyna nika tarixé muziki ser
o gurino ( yew kitab keno amade. Tabi reyna
ziwané né zi kirmancki yo. Wexto ke gedina
cap kenime.

-Seba né roportaji ez zaf sipas kena ( to ré
serkewtene wazena. Wesiye de bimane.

Tekin Agacik: Ez ki zaf sipas kena.

QEZENCE M1 !

Sihab ZINAR

Emser hamnani, Ellayi nesib
kerd ez siyo D?yarbekir. Qismé
Ziwané Kurdi yé Universiteya Ar-
tuklu ya Mérdini de yew imtihan
binen, ez zi ziwané kirdki ra xef-
tiyaya, kowto no imtthan. Né xef-
tiyayisi mucna mi ke hetani inkey
bira xaberé ma ziwané ma ra ¢in
bi.

Verci ez honci ziwané xo de
mesgul binen, labelé sadece gay-
naxané tirki ra wendeyn, rey-rey
ma kerden yew nuste biwong,
ma niskenen biwon, ina verdi-
nen. Yani ma bira glymet nideyneyn ziwané
xo0. No imtihan viciya, ez kowta ziwané xo
dima. Sima cey xelet fehm meké. Mi honci
ziwané xo ra hes kinen labelé ez dersxane
de xeftenen, ez zaf mesgul biyo. Péro Xar-
pét de, Meleti de vaten ti sini gureyé xo ver-
din seyn? Na yew esq mi de yo, belki no esq
bi teze. Ellayi nesib kerd zerri mi ra vere-
neyn. Ez yew roji ziwané xo ser o bixefti. Zaf
thtimalo zeif bi, emser nesib bi, ma kowti zi-
wané xo dima.

Yew roji mi internet ra “zazaki” nust, Za-
zaki.net vijiya. Na site de Vateyi zaf digeté
mi ont. Mi Vate esnawutbi labelé mi nézo-
nen enhey ziwani ser o suxéley. Axir mi te-
lefon temsilkariya Diyarbekiri di, mi telefon
kerd. Yew gencé seniki cewab da mi. Mi va:

- Qey gaynaxané zazaki ra, mi sima ré te-
lefon kerd. No xususiyet de mi va, ma komi
ra ardim biger? Né laceki mi ra va:

- Bilal Zilan to ré ardim ken. Bilal o sira
de mesgul bi, baci mi telefon kerd, Bilal Begi
de gal kerd. Yew insan enhey giymet ke zon.
Ti von ma des serri yé heval é. Yew qalker-
diso wes. O fekwesiyé Bilali mi ser o zaf tesir
kerd. No galkeldis ra, mi ini vet: ma ziwan
bira neyzan. Ez xu ra sarmeyaya. Bilali mi
ré ardim kerd, adres da mi, internet ra rayer
mucna mi. Va:

- Wexté to estbo, bé Diyarbekir. Kek
Rosan ra ke bahs kerd. Rastnustisé ziwani
ma ré sawut. Uca de xefteyisi Rosan Begi
zaf digeté mi ont. Yew tesir bi ke howné mi
ramineyn, mi xo zerre ra va “Werreyé mi bi
sima”. Edi ez kowta yew rayer. Ella nesib
biker ez wazene né ziwani de aver sir.

Ez mewz( vila meki, gey ziwani bonder
biyene ez siya Entab, uca de sadece kur-
mancki kurs estbi. Yew dersxaneyi no kurs
tertib kerdbi. Uca de Dunya TV ra sipiker
amenen dersé ma. Na sira de ez zaf xo xo

suxéleynen. Né sipikeran ra Mamoste Me-
sutl, Rosani ra behs kerd. Tabi qal ¢ca ra ame
etiya. Ma va:

- Ma zaza yé.

Yi zi va:

- Ez zazayan ra Rosani sirasnena. Yew
qale yi zaf wesa mi sibi.

Uca de ez cahar roji menda. Uca ra zi ez
siyo Diyarbekir. Uca de kitabxane de gand
roji xeftiyaya. Labelé en faydeyin ¢i, san-
dane ez sinen ceyé Bilal Begi. Birayé Bilal,
uca de zaf ma ya qefliya. Miyané roje de gu-
reyé xo de xeftinen, sandanan zi derse dey-
nen mi. Tol mi na heton miyan sewe
xeftineyn. Yew insan enhey fedekar, enhey
bisebir ben. Peki, gey mi ré ardim kerden?
Inkey ez zana ke gey ziwani ma ré ardim
kerdene. Merdim inkey gey hen beyn pil, na
ra yo.

Tabi Rosan Beg, mi nameyé yi etiya de -
Diyarbekir de- daha zaf esnawut. O sira de
ez uca de biya, rojnameyi ser o xeftinen.
Sew-roji né wesanan ser o xeftinen. Miyané
hend gureyi de amey mi ré zi ardim kerd.

Ziwané kirdki ser o né nustoxé giymetini
xeftin, pé izni Ellayi no ziwan tuwey nébeno.
Wurdi zi zaf entelektuel, wayeré yew dewa
yé. Dewaya yin zi ziwané ma yo. Hetoni né
merdimi estbi yew ziwan girey ben vin? Ez

thtimal nidona.

Mi sayeyé né insanon Ehmedi Xasi, Mal-
mlsanlj, Munzur Cem, fhsan Espar siras-
nayi. Mi etiya de Vate, Sewcila (i Newepel
sirasnayi. Tesiré DTyarbekir? sayeyé né insa-
non bi. Ziwané ma Diyarbekir de aver sen.
Né hali ez zaf memnun kerda.

Né mevz(yi zaf derg mekeri. Yew inkey
viclyen von, to se kerd, to heqgé emegé yin
da? Mi zi Universiteya Artuklu de lisanso
berz qezenc kerd.

Seni ke heté dini ra duayi O
zewtl berhemé folklorikan
miyan de hesibiyené, baweriyé
sari zi berhemé folkloriki yé
muhiman ra yé. Birasti eke
merdim vajo, gereke na babete
ser o xebatéka bidetay bivira-
ziyo. Né demané peyénan de,
cend embazi naye ser o xebati
kerdi, baweriyé sari yé minti-
gayé xo aré dayi ( dayi wesa-
nayis. Mi wast ke ez zi na
babete ser o xebaték bikeri.
Hem bi arédayisé baweriyané
sari yé mintigayé xo, mintigayé
X0 bi saré ma bidi sinasnayis
hem zi né berhemané folklori-
kan ré ez zi yew xebate bexs
bikeri. Goreyé baweriya minti-
gaya ma ra:

* Badé yereyi ra hetani mex-
reb rakewtis bas niyo.

* Biné nérdiwane ra siyayis
bas niyo.

* Cile biveso G pine bikeré
bas niyo.

* Cilané xo meqglub xoradayis
bas niyo.

* Desté yewbinan ra meges
girewtis bas niyo. Vané; é kesi
lej kené.

* Eke bardaxé cay biné bar-
daxi ra bidusiyo wasti yan was-
tlye merdimi fikiriyena.

* Eke merdim estareyan bi-

BAWERIYE SARI

Arékerdox: Rohelat AKTULUM
Mintiqa: Piran

hGmaro, qaso ke hiimarito be-
dené ey de hende birki veji-
yeneé.

* Eke merdim hewt hebi kel-
peyan bikiso (0 ziwané inan bi-
segno sino cenet.

* Eke saete de, saet (I deqiqa
eyni bibé (sey 12.12, 08.08
Gsn.) 0 merdim naye ferq bi-
kero, kesék merdimi fikiriyeno.

* Leteyé nani tik vindero mé-

mané merdimi yené. Veré leteyi

kam heti ser bo, mémani o het
ra yeneé.

* Firik cenayis bas niyo.
Vané; firik qala Seytani ya.

* Gijiké xo gesnayis ( estis
teber bas niyo.

* Gilo teze, vaso teze Gsn.
vesnayis gune yo.

* Kéberi de ronistis (i rakew-
tis bas niyo.

* Kotere kistis gune yo.

* Marula kistis gune yo.

* Merdimf ser ra viyertis bas
niyo. Vané, merdim merdimi
ser ra viyaro, merdim kirr ma-
neno (0 gama xo derg nébena.

* Mezeli ser ra siyayis, pay-

nayls mezeli ser gune yo.

* Nan bierzé erd, gune yo.

* Nané saci ya veréne néwe-
riyena. Vané; merdim biwero
cinlya xo mirena.

* Nen(gé xo derg kerdis bas
niyo.

* Pisinga siyaye vinayis bas
niyo.

* Pisinge kistis gune yo.

* Qirincle kistis bas niyo.
Vané, merdim girincle bikiso
bedené ey de birki vejiyené.

* Roja rosani erey hewn ra
weristis bas niyo.

* Sereyé merdimi de ¢end
hebi kortiki bibé hende ciniyé
merdimi bené.

* Sewlé merdimi meqlub bibo
bas niyo. Vané, sewlé merdimi
megqlub bibo rayiré merdimi sas
(ters) sino.

* Sewa ineyi destene kerdis
bas niyo.

* Sewe nenligan gesnayis
bas niyo.

* Sewe vilince cawitis bas
niyo. Vané, merdim sewe vi-
lince bicawo seke gosté meyiti

bicawo.

* Sikiyayisé liliki bas niyo.

* Sit (. masté mangayan cayo
pis de risnayis bas niyo. Vané,
gereke merdim yew percin ser
o birisno.

* Tije bido hakané girpan ro
bas niyo. Vané, hakan ra ligiki
névejlyené.

* Wexto ke fekbulay gina
merdimi ro feké xo bi desté xo
digineno. Vané, eke feké xo né-
digino Seytan sino zereyé mer-
dimi.

* Wexto ke merdim cay si-
meno, eke dem béro cay ser
mémané xo yeneé.

* Wexto ke merdim kelpe di
gereke feké xo pado. Vang,
kelpe didanané merdimi hima-
reno ( cigas hGimarité hende di-
dané merdimi risiyené.

* Wexto ke merdim mir ala-
weno, mir test ra bierziyo teber
mémané merdimi yené. Mir bi-
pero kam het, mémani o het ra
yene.

* Wexto ke merdim werd
weno, kogike téw dano ( ve-
jeno. Wexto ke kogike vete,
tase kay bikero mémané mer-
dimi yené.

* Xoradaye cil destis bas
niyo. Vané, negeyi yené mer-
dimi sere de.

Wexté Velgan

Sewa bine wexto ke ma xewxi
0 hengure werde, kaliké min nis-
kék ra vindert ( awniya ezman
ra. Badé joy ke feteliya min ser
0 va “Law, dé wurze meskiyané
ma veje. Biewne na wo qurix ve-
jlyawo. Heni wexté velgan o.”

Gama ke wina va, min sereyé
xo kerd berz (i awnlya ezmani ra.
Kaliké min bi engista xo ezman
de cayé qurixi da ra mi sani. Es-
tareydo pil o, miyandé estarandé
binan de beregéno { lerzeno. Min
kaliké xo ra persa: “Kalo, ¢i ré
wexto ke qurix vejéno sima vané
heni wexté velgan 0?” Kaliké min
va: “Law min diyo nédiyo wexto
ke peyniya tebaxi de no qurix
vejéno, ma dané velgan ro. In-
sanané ma yé verdé joyi, o wext
¢l bi ené awayi zanayne. Wexto
kaliké ma Bed sino seferbeglike
hewt serri Yemen de maneno. O
wext saete, teqwim ¢iné biyé.
Kaliké min vaté, wexto ke ez
ewca biya wesar, hamnan, payiz
O zimistan giné bi. Yemen sade
col bi O kicl nézanayne wext ci
yo. Serdé tebaxi de wexto ke
biyé desté sibayi qurix vejiyayne.
Min o wext zanayne ke enka
dewe de wexté velgan o. Heni
sar sino velgan. Yani qurix verdé
joy ra gama ke vejéno ma zané
ke heni wexté velgan o.

Herg(l serre wexté velgan ka-
liké ma ena mesela ma ré gerrey
keno. Badé ené xeberdayisi ez
wurista we siya min meski, sane

o kosereyé ma ardi bani ser. Veré
joy kaliké min bi siyda koseri
meski segéna. Dima ra tay r(iné
heywani slyna serdé sani (
siyna meski ra. Meski wina bibi
tlje, kaliké min vaté: “Ena meski

'II

m(yani ke darena we

A sewe hewn nékewt gimané
min. Kaliké mino Bed ame virdé
min. Min xo ré vaté gelo o cax
kaliké ma hende serri Yemen de
mendo, qurix ¢iné biyéne ka
seyin bizanayéne ke wext ci yo.

Ma a sewe kewti miyandé cayi
0 desté sibay! de hema roc né-
vejyabi gitala, kalikdé min vaté
“Wurzéré we, ma kewti erey!”
Ma o desté sibayi de hema sewe
tari bi si milda Delaleke. Babé
min velg meski kerdé, kaliké min
girzeyi giredayé (1 ma rokan (do-
manan) ke velg nayéne ro weré
ser.

Ez Cemode Bé
Derya ya

Seyda ASMIN

er sono teynatiya mi
H bena xori. Ez her paweyé

viyarena a ya. A her
sona bena xori. Ez gigas ke
manena welaté xo ra. Teyna-
tiya welaté min a pilosiyaya vi-
leyé mi ra.
Teynatiya welaté
mi na dinya de.
Cira? Ez fam né-
kena yan xo ra
néna fam kerdene.
J0 welat se hon-
deyé goni wazeno
ke? Herra j( welati
se hondeyé tésana
goni bena ke? Cend serri yo
néameya awdane? Dicle
Ferat, Murad ( Munzur koti ra
soné? Qey €, yé né welati niyé?
Qey ma €& né welati ra néve-
ciné? Cimé inan né welati de
niyé? Cira? Cira?

Ziwané xo tomete, herra xo
tomete, asméné xo tomete,
domanan ré huyayis tomete,
esq tomete....

Ma sité né welati hertim ge-
siyéné? Ci tawo de roni ra boya
kinkori néna? Ma ron bé boya
kinkori éno werdene?

Biza kole ci tawo de dilet ni-
yana? Manga bore sit nédana.
Miyé siri ber erzené. Hero siya
remayo siyo. Astori biyé éxte.
Gayo zexel héga de mendo.
Kes ci ra névano
ho birayé mi ho.

Ez cemode bé
derya ya.

Fetelina fete-
lina deryayék ke
biresf ci gin a.

Ez ¢cem o, xo
ser de sona.
Herra tésane mi oncena Xxo.
Cayé mi nika zup O ziwa wo.
Xicé min é ke lingané sima ra
soré cin é. Ma xigé veré kam-
cin awe t(j é ke? Xigé kamcin
gemi? Sima ez kista, ax sima.
Kesé bini né, sima...

Wexték Anadolu de

N. CELALI

Gelek yew zeman esto ke ez
wazena filmé Nari Bilge Ceylani
“Wexték Anadolu de” (Bir Za-
manlar Anadolu’da) temase bi-
keri. Cunki mi derheqé filmi de
zaf ¢i esnawitbi. Xususen yew
kanalé TV de elegeyé filmi { ci-
nayetané faili meghulan roniyabi.
Naye ra gelék bala mi antbi.
Mi cend sinemayan ra pers
kerd la film rewna nawnayis
ra wedariyabi. Mi zi yew
DVD'yé filmi herina (i keye de
temase kerd.

Filmé rejisor NGri Bilge
Ceylani “Wexték Anadolu de”
ser o medya de heté krtik-
kerdoxané sinema ra zaf giyl
ameyi nustis. Tayéne pesné
filmi dayé, tayéne zi noté xi-
rabi daybi filmi. Inané ke
pesné filmi dayéne heté
dimen, virastis (0 heté felse-
feyé filmi ra pesné ey da-
yéne. Hegé film esto ke né
pesnan bigiro. Cunki Festi-
valé Filman yé Cannesi de
Xelata Pile ya Juri girewtibf.
Her kareyé filmi de drama-
tizm, esrar ( lirizm bala mer-
dimi anceno. Naye ra felsefeyé
filmi de tesiré Dostoyevski,
Anton Cexov (i Tarkovski ra behs
kené. Heta film de tani ¢iyi zi
Anton Cexovi ra ameyé girew-
tene. Xora NQari Bilge Ceylan zi
ekolé Tarkovski ra gebul beno.

Meselaya filmi Qiriggele de vi-
yarena. Yew cinayet (0 yew merg
ra behs kena. Meselaya filmi ze-
reyé diwés saetan de viyerena.
Yew heyeto resmi ke dozger,
doktor, komiser ( wazifedarané
binan ra teskil biyo, yew qgatil
kerdo xo ver { gir bi ¢gir geyrené
ke cayé tirmi cabikeré. Qatil her
hewe veré yew cirl de heyeti vin-
darneno (i vano ma tiya de kerdo
hard. La ci heyf ke cayo ke moj-
neno tirm uca de névejino. No
miyan de beyntaré doktor (1 doz-
geri de yewna suhbet viraziyeno.
Dozger behsé mergé yew cini
keno. Vano, cini bésebeb mirena
a veré mergé xo zi tarixé mergé
xo vana. Cini zacilan bena (i vana
badé xelesyayisé mi yew demo
kilm de ez mirena. Doktor vano
yew merdim zi bésebeb némi-
reno (0 tani dermani esté, eke
migdaro maqul ra zédeyér bigé-
riyé bené sebebé mergi. Gani
otopsiyé cini biviraziyo. Fegat
dozger reyna mergé cini bésebeb
ra vano O luzumé otopsi névi-
neno. Cinlya ke merda ciniya
dozgeri ya 0 munasebeté dozgeri
G yewna cini péhesyaya. O wext
zacilan biya O badé welidiyayisi
bi dermanané ke doktor vano,
zédé ra doz girewta ( xo kisto.

Qatilo bin zi yew sewa derge
dima seré sibayi cayé ke merdim
dekerdo hard mojneno. Merdimi
pé kindiran sey bestisé hozi
besto (i kerdo biné hardi. Qatil
vano nédekeweténe erebe coka
ma wina besto. Feget otopsi de
yeno famkerdis ke merdim gane-
gane dekerdo hard. Reyna bi va-
tisé gatill gijo ke kiste ra yo, ey
ra yo. Beno ke bi ardimé cini
ameyo kistis. Rejisor heme me-
selayan subhe de verdano { filmi
gedéneno.

AFILM BY NURI BILGE CEYLAN

Rejisoré filmi bi sirran miyan-
kerdisi wasto ke meselayé ke mi-
yané saré Anadolu de bené nézdi
ra biewniyo ci, sewbina ¢iyi yené
diyayis. Film de teskilaté emni-
yeti, tendurusti, cendirme { eda-
leti zi bi hawayéko xeyri cidi
ameyé motis. Ez vana rejisor
mesajé xo bi no gayde wasto
bido temesageran. Mi hévi ker-
déne ke né filmi de derheqé ci-
nayetané faili mechulan de Zzi
yew mesajo asaye bido. NOri
Bilge Ceylan badé geraré meh-
kema ke derheqé Hrant Dinki de
dabi Istanbul de besdaré numa-
yisi bibi. Yani né meselayan de
guya yew rejisoro hesas o. Tena
yew ca de nameyé Diyarbekiri vi-
yereno. La filmé ey heté cinaye-
tané faill mechulan ra yew
mesajo gelek sermikin 0 Iél
dano. Ez vana sinemaya tirkan
sey medyaya tirkan heté cinaye-
tané faili mechulan de hendayé
musade diyeno sikené eserané
x0 de hende ca bido. Tewr he-
sasé fnan zi mesajé xo dari ra,
zaf d{ri ra dano.

KUNYEYA FiLMi

Rejisor: N(ri Bilge Ceylan
Kaybazi: Muhammed Uzuner,
Yilmaz Erdogan, Ahmet Mumtaz
Taylan, Firat Tanis, Taner Birsel
Senaryo: N{ri Bilge Ceylan,
Ebru Ceylan, Ercan Kesal
Tewr: Drama, Tengejin
Mudet: 157 degayi

Virastis: Bosna-Hersek-Tirkiya
2011

Mi Nézanayéna
Ti Ci Wazeni

Yasar BALUKEN

erre hezar (1 newsey (
S hestay ( ses bi. Payiz

amebi la hama germé
hamnani Cewlig kerdéni ger-
min. Saré Cewligi hini dest bi
tedareké zimistani kerdéni.
Tayin adir kerdéni we ( firéze
koli kiristini.

Berzan miyan dewe de pé cu-
weyé xo estorkay kay kerdéni Q
miyané dewe de vazdéni.
Yew birayé ey bibi ke na-
meyé ci Siwan bi. Wir di
birayan tim piya kay ker-
déni la na hewe yewbini
ra aqitiyaybi. Cunke
Siwan emser sini wende-
geh ( aye ra o néamebi
dewe.

Roji hini germiniya xo
holahol hesnabi G hédi-
hédi Berzan areqnéni.
Berzani ewniya ke ho
areq dano ( pizeyé ci zi
vano ez biya vésan ke
wexté werdi ameyo. Na
dem de melayi zi veng da
( Berzani rayiré keyeyé
apé xo tepist.

Keyeyé Berzani bajar
de bi. Dewe de hiré hebi
api ci estbi. Keyeyé pero-
yini zi sey keyeyé babiyé
X0 zanéni (0 o geyde here-
ket kerdéni. Nacniyé ey zi
ci ré zaf holi bi.

Si keyeyé yew api xo (i va ez
vésan a, mi ré “nan, rdn,
toraq”. Nan, r(in, toraq bénaté
Berzan ( Siwan de bibi sey yew
kayi. Nané tendure, riino kele
toraqo teze eyin ré sey gosti
wes améni. O rid ra gi wext bia-
méni dewe vaténi ma ré nan,
rin, torag. Nacniya ci, ca de ci
ré rino kele ( toraqo teze sawit
nané tendure ser O da ci. Ber-
zan si seré sekuyi ( seré text a
nist ro 0 werdé xo werdéni.

Bineyke viyert néviyert yew
gurriyé erebeyi ameye. Yew
cipa giji ame kista bani de vin-
derti. Yew mérik tira ame war.
Berzani no mérik sinasna. No,
embazé babiyé ey bi. Ame feké
beri, va Berzan xo hedre ker
ma sini Cewlig. Berzan si nist
erebe. Piya kewti cehde ( ver bi
Cewlig a siyi.

Babiyé ey carsi de pabeyé
eyin vindertibi. Ame veré Ber-
zani, desté ey tepist (i piya siyl
yew dikané cilan. Ci ré yew on-
liga siya girewte (i piya si heté
yew bané digati ya. Tiya de
xeylék beri bibi (i heme zi gefil-
nayi bi. Ré-ré vengé gijan
améni. Nerdiwani ra siyi gaté
diyin. Piyé Berzani beré yew

odaya gijkeke cena. Yew vengo
bor ame. Piyé Berzani ber kerd
a. Piya siyi zerre. Yew mériko
kecel, yew qoltixo gird de ro-
niste bi. Werist pay (i desté piyé
Berzani tepist. Ey O piyé Ber-
zani bineyke qali kerd la Ber-
zani ¢iyek zi fehm nékerd.
Berzan sas mendibi. Xo bi xo
nezillyéni (0 xo zerre de vaténi:
“No babiyé mi ho vano se?”. Na
terrage bineyna viyert cuwa pey
wir di heme zi dest pé kirdki qgi-
seykerdisi kerd. Babiyé Berzani
mériké kegeli ra vatin “Mudir”.
Va, “Mudir Beg lajé min o bin
no yo” (i dima yew ziwano bin
de c¢lyéna vat. Berzani get fehm

nékerdéni. La gala peyni de
piyé ci wina vat: “Gosté ey yé
sima yo, esteyé ey yé min &.”
Berzani seni ke né qali esnawiti,
tersa. Seni beno ke babiyé mi
gosté mi dano inan. Né kam 1
ke babiyé mi gosté mi tira keno
0 dano inan. Xeylék tersabi.
Oda ra vejiyé. Heté berané ge-
felnayeyan ra siyi.

Mudiri, yew bero gefelnaye
kerd a. Yew mériko bézimbél
veré yew texteyé siyayi de pay
ra bi G gali kerdéni. Xeylék tutf
Zi roniste bi. Qijan ser de onligé
siyayl bibl. Na oda, kincané ta-
riyan ra Berzani ré sey sewe
tari ame. Sey tariti ters dayni
cewi. Babiyé ey desté Berzani
girewt G pa mudiri ya siyi zerre.
Pilan ¢iyé gali kerdéni (0 miyané
né demi de Berzani birayé xo
Siwan di. Si kista ey. Siwani ca
mot ci, va tiya de kista mi de
ronise. Babilyé Siwan ( Berzani
ame veré eyin dest kerd yin
sere. Va sima tiya de gosdariya
malimi bikerin. U vejiya teber
si. Wir di heme zi né cayé tari
de mendi.

Piya xo miyan de gali kerdéni.
Ré-ré malimi inan ra ¢iyék va-
téni. La her diyan zi ¢iyék fehm
nékerdéni. Cuwa pey malimi

gista xo berdéni veré lewané xo
hama inan fehm kerd ke vano
hus bin. Hus kerdi. Ré-ré yew
vengé zengili dayni piri (. malim
vejlyéni teber. Dima zi qiji veji-
yéni teber. Wina xeylék wext vi-
yert. Siwan ( Berzan wexté
vilabiyayisé wendekaran de té-
dima si keye.

A roje ra pey Siwan ( Berzan
piya siyéni wendegeh (0 améni.
Yew-di asmi viyérti. Hédi-hédi
Siwan ( Berzani ziwané né ma-
limi muséni. Hini, wexto ke ma-
limf bivaténi wirze, ronise, hus,
bé, so her diyan zi zanéni.
Rojék huney Siwan (i Berzani
ders de xo miyan de qali ker-

déni malimi veng da Berzani.
Berzani ra ¢iyék va. La Berzani
fehm nékerd. Téna cekuyé “bé&”
fehm kerd. Xo bi xo va gey ho
vano bé mi het. Werist pay. Pé
gamané gican a si veré malimi.
Malimi, texteyé nustisi de ¢iyék
nustibi. Nustisé ey zaf rind bi. O
geyde wes nustbi. To vaténi gey
gilareyé murayan o. Malimi,
Berzani ra ¢iyék vaténi. Vengé
malimi bi berz. Cend hewe
reyna vat. Ehende ke vat ke
Berzani zi bila fehm kerd ke ho
eyni ¢iyan vano. Malim ehende
cigiriyabi ke riyé ci bibi sey ko-
sadiri. Desti ney la ri sey tirami
bi. Barrayisé malimi ra pa Ber-
zani ya heme wendekari zaf ter-
saybi. Malim ehende cigiriyabi
ke fek ra dalpayé alwu zit béni
nat G wet a. O dem malimi
desté xo yo rast kerd berz,
ehende ke tira ame da biné
gosé Berzani ya... Dima pé
desto cep ra zi yewna lapato pit
da piri. Aliskané Berzani de
cayé panc gistané malimi bi
rengo sUr negisyabi. Bermayisé
Berzani péro wendegeh gi-
rewtbi. Wendegeh de heme
vengi biriyaybi. Téna vengé
bermayisi améni. Sey ameyisi
xo0 hina gamané gican si cayé

xo de nisti ro (1 bermayisé xo
domna.

Roje viyerte. Tije si péyé
koyan. Berzan bi kuwayisé xo
ya mend. Siwan ke birayo pil o.
Berzani ra zafér dejabi. O geyde
dejabi ke é serrané xo ra zewté
ke dadiya xo ra musabi hemine
xo zere de malimi ré kerdi réz (
peyni de vat Homa Homa! Ti ke
Homa yi insalah gani ey géni {
0 ca de beno texte, mireno.

Cend roji Berzani “e” ( “né”
ra wet ¢iyék qgali nékerd. Dadi
babiyé xo ra zi ¢iyék névat.

La huney o tuto vérén nébi.
Siwani naye hol fehm kerdib0 la
dest ra ¢iyék zi néameni.

Serri viyerti. Qiji tirki
musabi. Komkerdis,
kémkerdis, parekikerdis
heme ¢i musabi. La la-
pati xo vir ra nékerdibi.

Siwan ( Berzan biyi
pil. Zaf ¢iyi xo vir ra
kerdi. Ci wexto ke Ber-
zan bisiyéni yew kitab-
rosi U kitabrotoxi ra
bivaténi “Su kitabi verir
misiniz?” (Ti eskéni né
kitabi bidi?) lapatéki
werdbi, améni viri.
Dima zi xo zere de wina
vaténi willayl mi biza-
néni ti vani nayé biwan,
mi to ré wendéni. Mi za-
néni no “Kitap al” o. La
mi nézanéni ti mi ra gi
wazéni. Mi bizanéni ti ci
wazéni, mi to ré des ge-
ringe wendéni.

Bé ma simi bé ma simi
Govenda ¢epki bicarnimi
Bejna derge miyano bari
Dest 0 lingan piya tadimi

Xort 0 ¢éni xort 0 ¢éni
Veciyé werte xort 0 ¢céni
Na govende zaf giran a

Regeséné xort 0 ¢éni

: Rinde kay ke rinde kay ke
| Fistano kesk sir zerd pay ke
i Poro siya gilangé dergi
I Ez mireno bi né vengi
I

I

I

I

I

I

I

I

1

I

I

I

I

I

I

I

Desté xo bide desté xo bide
Naziya meke desté xo bide
Cira min ra niya remena
Xatiré Heqi desté xo bide

Lawo dir so lawo dir so
Ti nézana lawo dir so
Ez dalal wastiyé xo ya
Edi bes o mi ra dir so

Nustox:
Hasan ALKIS

FADIKE

Muzik: Geléri

FADIKE

Zewec gik 0, nézona
Domanan de kay kena
Hona zewec nézona
Domanan de kay kena
Kam ke ci ra ¢i vato
Nisena ro berbena

Oy Fadiké Fadiké

Ewro biya veyviké
Wastiyé xo dus ra niyo
Gunek a na géneké

Hurdi hurdi berbena
Wez vaci zerriya xo céna
Guna na Fadike le min
Rocé ma ra pers bena

Kesk @ slr ra xemeliya
Bin de beli nébena
Maya xo ama teber
Ewro ci ré berbena

Anonim: Mintiqaya Dérsimi

N

KAYE MA

MIRCIKFIR

No kayéko zaf komik o. Her emr de her kes
eskeno kay bikero. Cend kesi béré téhet
wexté Than musait bo, her ca ( her sert de kay
beno. Tavili heme xayleyé merdimi vila keno,
wina rewséka keyfwese ano meydan. La esas,
faydeyé xo no yo ke refleks 0 digeté merdimi
hézdar keno, zéhné merdimi zinde  aktif keno.

Cend kesi yené téhet, wina gilover ronisené.
Veri, xo miyan de yew idarekar weginenég, yan zi
o ke tewr zanaye yo, beno idarekar. Her kayker-
dox yew desté xo fekr(l erd de ronano. Heme
engistané xo géno tena engista esede derg-
kerda verdano. Kaykerdoxo ke kay idare keno,
nameyé yew teyra ke fir dana vano. Mavajim ke
vano:

- Zerence!

Seni ke wina va, yani seni ke gekuya zerence
fek ra vejlya, gani kaykerdoxé bini tavili, zaf
leze engista xo ya esede, seke do bifiro wina
berz bikeré.

Idarekar dewam keno. Mavajim vano:

- Qertal!

Gani kaykerdoxi anci, seke fir dana, engista

vano: “Basoke!” “Bete!” "Bilbil!” “Caringe!”
“Darnequr” “Diksiléman!” “HEli!” “Hinge!” “Ke-
voke!” “Kotere!” “Leglege!” “Mése!” “Mircike!”
“Pepuk!” “Qela!” “Qijike!” “Qijine!” “Qilancike!”
“Qorbela! “Quling!” “Reséle!” “Salull” “TGtil”
“Zergete!”

Wina nameyé heywanané ke firené tédima
réz keno waneno. La miyan ra, mexsus ge-ge
niska ra nameyé yew heywana ke néperena
vano ke kaykerdoxi xo sas bikeré. Mavajim,
vano:

- Kesal

Seba ke kesa néperena, eke miyané kayker-
doxan ra yew yan yewe xo sas bikero (i engista
x0 anci seke firrena wina hewano, veseno/ve-
sena. Yan zi ceza diyena ci. Eke veré cl yew
sert girewto, édi sert keweno ey yan aye ser.

NAMEYE NEBATAN
Amadekar: Ehmedé Dirihi

kerdelis (Gezin)
marsing (Cewlig)
pogcikestor (Cérmage)
pogcikistor (Séwregi)
silplinge (Gimgim)
sing (Pali)
singa bizan (Dérsim)
singa rezan (Gél)
singa tadaye (Héni)
singe (Dérsim)
singé kali (Qerebegan)

Kurmanci: hesping, gizérok,
kelandiz, pociké piré, poré
piré, risé bizing, siping, si-
pinga pepUké, spiling, spilk,
spindik, sping, spink, seng,
sengok,

Sorani: sping

Gorani: esping, palme

Latini: Tragopogon
Tirki: yemlik

Mewlide

Peximber

Qey Tutoné Zazon

NUSTUEGH R
Bilal-Feqi GOLIG

Feqi Bilalé Cewligi, Mewlidé Pé-
ximbér, Wesanxaneyé Diwani,
Istanbul 2012, 24 + 19 ripeli

x0 bisuret erd ra hewané. Idarekar dewam

keno, cigas heywané ke perené&, nameyé inan Amadekar: Rosan Lezgin




